
   

 

 

 

 

 

 

 

ᒐᕙᒪᒃᑯᓐᓂᑦ ᐃᓄᖕᓄᑦ ᑐᓴᒐᒃᓴᖅ 

 

ᓄᓇᕗᒻᒥ ᐱᒋᐊᖅᑎᑦᓯᓂᖅ ᓄᓇᕗᒻᒥ ᐃᓪᓕᕋᓛᓂᒃ ᐱᓕᕆᐊᕐᒥᑦ 

ᐱᒋᐊᕐᕕᖓᑕ ᐅᓪᓗᖓ: ᓯᑦᑎᒻᕙ 14, 2026 

ᐃᓱᓕᕝᕕᑦᓴᖓᑕ ᐅᓪᓗᖓ: ᑏᓯᒻᕙ 31, 2026 

ᓄᓇᕗᓕᒫᒧᑦ 45 ᑎᑦᑕᑯᓗᐃᑦ 

ᓄᓇᕗᒻᒥ ᒐᕙᒪᖓᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᖏᑦ ᐊᖏᓪᓕᒋᐊᖅᑎᑦᓯᓯᒪᓕᖅᐳᑦ ᐃᓪᓕᕋᓛᓂᒃ 

ᐱᓕᕆᐊᕐᒥ. ᐱᓕᕆᐊᑦᓴᖅ ᒫᓐᓇ ᐊᑐᐃᓐᓇᐅᓕᖅᑐᖅ ᑕᒪᐃᓐᓂ ᐱᖓᓱᓂ ᐊᕕᑦᑐᖅᓯᒪᔪᓂᑦ 

ᓄᓇᕗᒻᒥ!  

ᓄᑕᕋᓛᑦ ᐊᑦᑕᕐᓇᙱᑦᑐᒥᒃ ᓯᓂᒍᓐᓇᕐᓂᕐᒧᑦ ᐅᔾᔨᕈᓱᒃᑎᑦᓯᓂᕐᒥᒃ ᐱᓕᕆᐊᖑᔪᖅ 

ᐱᒋᐊᖅᑕᐅᓚᐅᖅᐳᖅ ᐅᔾᔨᕐᓇᖅᓯᑎᑦᓯᔪᒪᓪᓗᓂ ᐊᑦᑕᕐᓇᙱᑦᑐᒥᒃ ᓯᓂᓐᓂᕐᒧᑦ ᐱᓕᕆᔾᔪᓯᕐᓂᑦ 

ᐅᓗᕆᐊᓇᖅᑐᒦᖏᓐᓂᖅᓴᐅᓕᖅᑎᑦᓯᓂᕐᒧᑦ ᐱᐊᕋᖅ ᓯᓂᓐᓂᖏᓐᓄᑦ ᐱᔾᔪᑎᖃᖅᓱᑎᒃ 

ᐃᓅᔪᓐᓃᕈᑕᐅᕙᑦᑐᓂᒃ. ᐃᓪᓕᕋᓛᖅ ᐊᑦᑕᕐᓇᙱᑦᑐᒥᒃ ᓯᓂᕝᕕᐅᔪᓐᓇᖅᐳᖅ ᐱᐊᕋᕐᓄᑦ, 

ᐃᓂᑦᓴᖃᓗᐊᕆᐊᖃᕋᓂᓗ, ᐊᑭᖃᙱᑦᓱᓂᓗ! 

ᐃᓅᓕᕋᑖᓄᑦ ᖃᓄᐃᙱᑦᓯᐊᕐᓂᕐᒧᑦ ᐱᓕᕆᐊᒃᑯᑦ, ᐃᓄᒋᐊᑦᑐᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐱᓕᕆᕝᕕᒃ ᐱᓕᕆᖃᑎᖃᖅᓯᒪᕗᖅ ᖁᐸᓄᐊᕐᒥᒃ, ᐱᓕᕆᕝᕕᒋᔭᐅᔪᖅ, ᐅᑭᐅᖅᑕᖅᑐᒥ ᓄᑕᖅᑲᓄᑦ 

ᒪᒃᑯᑦᑐᓄᓪᓗ ᑐᙵᕕᒃ, ᐊᖏᓪᓕᒋᐊᖅᑎᑦᑐᒪᓪᓗᒍ ᐱᓕᕆᐊᖑᔪᖅ ᓄᓇᕘᓕᒫᒥ 

ᐊᑐᐃᓐᓇᐅᑎᑦᓯᓂᕐᒥᓪᓗ ᐊᑐᓂᑦ ᓇᔾᔨᔪᓂᒃ ᐊᖓᔪᖅᑳᕆᔭᐅᔪᒥ ᓄᓇᕗᒻᒥ ᓄᑖᒥᒃ ᐃᓪᓕᕋᓛᓂᒃ 

ᐱᐊᕋᖏᓐᓄᑦ. 

ᓇᔾᔨᑎᓪᓗᑎᑦ ᖃᐅᔨᓴᖅᑕᐅᓯᒪᑎᓪᓗᑎᑦ, ᐊᑎᓕᐅᖃᑕᐅᔪᓐᓇᖅᐳᑎᑦ ᐃᓪᓕᕋᓛᖅᑖᕐᓂᕐᒧᑦ 

ᐊᑕᐅᑦᓯᒃᑯᑦ ᐊᑎᓕᐅᖃᑕᐅᑎᓪᓗᑎᑦ ᐃᓅᓕᕋᑖᓄᑦ ᖃᓄᐃᙱᑦᓯᐊᕐᓂᕐᒧᑦ ᑲᑎᖅᓱᖅᓯᒪᔪᓂᒃ. 

ᐃᓅᓕᕋᑖᓄᑦ ᖃᓄᐃᙱᑦᓯᐊᕐᓂᕐᒧᑦ ᑲᑎᖅᓱᖅᓯᒪᔪᑦ ᐃᓚᖃᖅᐳᑦ ᐱᒻᒪᕆᐅᔪᓂᒃ ᐱᖁᑎᓂᒃ 

ᐱᔭᕆᐊᖃᕐᓂᐊᖅᑕᕐᓂᒃ ᐱᐊᕋᕐᓄᑦ, ᐊᒻᒪ ᐃᓕᓐᓂᐊᖅᑎᑦᓯᓂᕐᒧᑦ ᐊᑐᖅᑕᐅᔪᓐᓇᖅᑐᓂᒃ 

ᐊᑐᐃᓐᓇᐅᑎᑕᐅᔪᖅ ᑕᒪᐃᑎᒍᑦ ᐅᖃᐅᓯᖅᑎᒍᑦ ᐃᓕᑕᕆᔭᐅᓯᒪᔪᑎᒍᑦ. 

ᐅᖃᖃᑎᖃᕆᑦ ᐋᓐᓂᐊᓯᐅᖅᑎᒥᑦ ᐃᓪᓕᕋᓛᒥᒃ ᐊᑦᑕᖕᓇᙱᑦᑐᒥᓪᓗ ᓯᓂᖃᑦᑕᕐᓂᕐᒧᑦ 

ᐱᓕᕆᔾᔪᓯᕐᓂᒃ ᐃᓕᓐᓄᑦ ᐱᐊᕋᓛᕐᓄᓪᓗ. 



ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

ᐅᐸᒍᑎᓂᐊᖅᐳᑎᑦ ᓇᔾᔨᔪᓄᑦ ᖃᐅᔨᓴᖅᑕᐅᓂᕐᒧᑦ ᐅᕙᓂ ᕿᑭᖅᑕᓂ ᐋᓐᓂᐊᕕᒃ (QGH) 

ᓄᓇᓕᑦᓯᓐᓂᓪᓗ ᐋᓐᓂᐊᕐᕕᖓᓄᑦ ᐊᑎᓕᐅᕐᓗᑎᓪᓗ ᐃᓪᓕᕋᓛᒥ ᐃᓅᓕᕋᑖᕐᒧᓪᓗ 

ᖃᓄᐃᙱᑦᓯᐊᕐᓂᕐᒧᑦ ᑲᑎᖅᓱᖅᓯᒪᔪᓂᑦ. 

ᑐᑭᓯᒋᐊᒃᑲᓐᓂᕈᒪᒍᕕᑦ, ᐃᕐᖐᓐᓈᖅᑕᐅᒃᑯᑦ newbornwellness@gov.nu.ca ᐅᕝᕙᓘᓐᓃᑦ 

ᐅᕗᙵᐅᓗᑎᑦ ᐃᓅᓯᖃᑦᓯᐊᕐᓂᕐᒧᑦ ᐃᑭᐊᖅᑭᕕᖓᓄᑦ. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

ᓵᒪᐃᓐ ᑎᐅᒍᐊᓯᐊᔅ 

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

CDeogracias@gov.nu.ca 

